
  Fylkesmannen i Sogn og Fjordane   

   Miljøvernavdelinga 
     

      

 Sakshandsamar:    
   

 

Inspeksjonsrapport 
 

Saksnummer: 08/447 
 

Informasjon om verksemda 
Namn: Festingdalen avfallsplass Dato for inspeksjonen: 19.11.08 

Adresse: P.b. 467, 6853 Sogndal Telefon:  

Besøksadresse: Festingdalen Organisasjonsnr.: 974 888 076 

Kommune: Sogndal Bransjenr. (NACE-kode): 90.000 

Kloakk- og renovasjonsvirksomhet 

 

Tilstades under kontrollen 
Frå verksemda:  
Kjell Sverre Snøtun, Lars Petter Nesse 

Frå Fylkesmannen:  
Gøsta Hagenlund 

 
Hovudtema for kontrollen: 

Gjennomgang av hovudkrav i nytt utsleppsløyve for avfallsplassen 
     

 
Resultat frå kontrollen: 
Rapporten omtalar eventuelle avvik som vart konstatert, og merknader som vart gjevne under 
kontrollen. Definisjon av avvik og merknader er gjeve på side 2.  
 
Fylkesmannen avdekka 2 avvik og 2 merknadar under kontrollen.  
 
 
Oppfølging etter kontrollen: 
Fylkesmannen pålegg verksemda å gje ei skriftleg tilbakemelding som gjer greie for dei tiltaka som er 
gjennomførte og eventuell tidsplan for ytterlegare tiltak for å rette opp avvik.  
 
Pålegget om skriftleg tilbakemelding er gjeve med heimel i forureiningslova § 49. Vedtaket kan 
påklagast innan 3 dagar etter at pålegget er motteke, jf. forvaltningslova § 14. Ei eventuell klage bør 
grunngjevast og skal sendast Fylkesmannen.  
 
Nærare omtale av tidsfristar for oppfølging, varsel om tvangsmulkt og vedtak om gebyr føl av 
oversendingsbrevet til denne kontrollrapporten. 

Omfang av kontrollen 
Kontrollen var førehandsvarsla som lekk i oppfølging av nytt utsleppsløyve. Kontrollen omfatta berre 
viktige krav i vilkåra som har mykje å seie for miljøet, som er nytt i høve til tidlegare eller der vilkåra 
set fristar for tiltak o.l. som er nær i tid. Kontrollen omfatta ikkje verifikasjon på plassen, eller 
gransking av andre dokument som må utarbeidast som følgje av løyvet eller nyare krav i 
miljøvernlovverket. M.a. var endring av internkontrolldokument eller nye rutinar/prosedyrar ikkje del av 
kontrollen denne gongen. 
 
 

Definisjon på avvik og merknader 
Avvik: Brot på krav fastsett i eller i medhald av helse-, miljø- og sikkerheitslovgjevinga, t.d. brot på 
krav i ureiningslova, produktkontrollova, forskrifter med heimel i desse to lovene, eller krav og vilkår 
fastsett i utsleppsløyve eller dispensasjonar. 
Merknader: eit tilhøve som tilsynsetatane finn naudsynt å påpeike på for å ivareta helse, miljø og 
sikkerheit og som ikkje er omfatta av definisjonen for avvik. 
 
 
Informasjon om vedtak om tvangsmulkt 
Dersom Fylkesmannen ikkje har motteke den skriftlege tilbakemeldinga innan fristen, kan 
Fylkesmannen fatte vedtak om tvangsmulkt. Vedtak om tvangsmulkt blir gjeve med heimel i 
forureiningslova § 73 og/eller produktkontrollova § 13. Ei eventuell tvangsmulkt kan fastsetjast som eit 
eingongsgebyr eller eit løpande dagsgebyr som gjeld så lenge tilbakemeldinga ikkje er motteke.  

 Resultat av kontrollen:   
 

Avvik 1. Mengde av våtorganisk avfall i restavfallet er ikkje kjend 

 
Brot på dokumentasjonsplikta i vilkår 3.1 om krav til maks. 20 % (målt i vekt) våtorganisk avfall i 
restavfallet. 
 
Kommentar. Krav om behandling av hushaldningsavfall før deponering av restavfall som ikkje lett 
kan materialgjenvinnast, kan forståast slik at kravet er fylt når: 

 For alle vanlege fraksjonar som oppstår i hushaldningsavfall er det tilbod om fråsortering og 
ordninga vert følgd av dei fleste, 

 herunder uttak av matavfall. Matavfallsuttaket skal likevel vere så stort at restavfallet ikkje 
inneheld meir enn 20 % (målt i vekt). Kravet må følgast av jamlege målingar av kor effektiv 
fråsorteringa er. Dersom vekt-del våtorganisk avfall er høgare, må det setjast inn tiltak for auke 
fråsorteringa. 

 Minimumskravet til stikkprøver for avfall som vert levert jamleg er 1 per 100 lass. SIMAS IKS må 
vurdere om dette er tilstrekkeleg for å fastslå effektiviteten av fråsorteringa. 

 
Det er ikkje kontroll med mengd våtorganisk avfall i restavfallet. 
 
Det bør likevel nemnast at SIMAS IKS har stort og variert tilbod til fråsortering av 
materialgjenvinnbare fraksjonar frå hushaldningar og næringsliv. 
 
 
 

Avvik 2. Nytt overvakingsprogram for sigevatn og grunnvatn er ikkje utarbeidd og 
gjennomført overvaking har skjedd etter utdaterte rutinar 

 
Brot på vilkår 4.2 om overvaking 
 
Kommentar. Ansvarleg skal snarast råd etter løyveutskrivinga ha utvida prøvetakinga i samsvar 
med program utarbeidd i samsvar med vilkår 4.2 og SFT veileder TA 2077/2005. SIMAS IKS kunne 
vise til at prøvetaking og analysar har vore utført i 2008, men programmet er ikkje oppdatert etter 
nye krav i løyvet og ein stettar ikkje kravet om ”representativ” prøvetaking. 
 
Fylkesmannen ventar at minst ei prøverunde i 2008 vert teke etter oppdatert program og med rett 
parameterval i samsvar med vedlegg 2 i løyvet. 
 
 

 

Merknad 1. Mottakskontrollen føl ikkje minimumskrava i vedlegg II til deponikapitlet i 
avfallsforskrifta 

 
 
Kommentar. Verksemda er ikkje godt nok oppdatert på minimumskrav til mottakskontroll. Avfall vert 
truleg teke i mot utan at alt avfall er tilstrekkeleg basiskarakterisert.  
 
Kontroll på staden vert gjennomført visuelt på bil, evt. ved hjelp av overhengande kamera og før 
avfallet vert vurdert deponert, etter at det er tippa av. Dette er rutinar som i utgangspunktet er gode 
for å stette krava om stadleg kontroll. 
 
Som omtalt kan m.a. mottakskontrollen vere gjenstand for nærare kontroll neste år. 

Merknad 2. Regelbunden kontroll av gassproduksjon og gasslekkasje er ikkje 
gjennomført 

 
 
Kommentar. For å oppnå optimal produksjon av deponigass, er det m.a. ein føresetnad at avfallet 
har tilstrekkeleg fuktinnhald, jf. vilkår 3.5. Dette er førebels ikkje granska eller overvaka.  
 
Gassproduksjonen er ikkje jamt fordelt og overvaking og tiltak mot gasslekkasje må gjerast jamleg, 
jf. vilkår 4.3 og 3.7. Dette vert gjort i liten grad i dag. Merk at utbygging av gassoppsamlings-
installasjonar må vurderast jamleg, og i samsvar med vilkår 3.7 seinast innan 1.7.09. 
 

 

Andre forhold.  

 
 
Fokus på materialgjenvinning. SIMAS IKS har høg fokus på materialgjenvinning og har i stor grad 
tilbod om fråsortering av dei material- og avfallsfraksjonane ein kan vente per i dag. Utfordringar 
framover vert m.a. å få gode ordningar for EPS (isopor mm.) og gips. 
 
Sigevasshandtering. Plan for sigevasshandtering er laga, og tiltaka er finansiert i budsjettframlegg. 
Fylkesmannen ser at planlagt tiltak kan gjennomførast før fristen i vilkår 3.6, og har ingen merknadar 
til val av tiltak. Vi legg stor vekt på at planlagte tiltak kan utbyggast seinare som følge av nye krav, 
eller som følge av eigen vurdering i samsvar med BAT-prinsippet. 
 
Finansiell garanti. SIMAS IKS har starta å setje av til fond i samsvar med krav om finansiell 
garanti. Fylkesmannen seier seg svært nøgd med orienteringa. Når SIMAS har nærare framlegg til 
storleik, føremål og form for garanti, må dette leggast fram for Fylkesmannen, jf. vilkår 6. 
 
 
 
 

 
 
 
 


